
El triunfo de Lula es tal
que ahora a todos nos toca:
respiro de boca a boca

a izquierda continental

Jach jats’uts uuchik u paax Sinfonica de
Yucatan tu noj kuuchil Palacio de Bellas Artes

Kerson Leong, juntiiul maak
jach k'ajoolta’an tumen ku paxik
violin jach beey mix maak uldak’
wiinik ti’ le ts'ook ja'abo’oba’, tu
jach chiikbesajubaaj tuchik u
muul ydax paax yéetel Orquesta
Sinfénica de Yucatan tu noj
kuuchil Palacio de Bellas Artes.
Te'elo’ jpaxa’ab Concierto No.1
para violin beeta’an tumen
Niccolo Paganini.

Jpaaxe’ tu juumsaj u paax,
je’el bix Guchik u beetik uldak’
jviolinistaob, je’el bix Itzhak
Perlman, Joshua Bell, Sarah
Chang, Shlomo Mintz, Stephanie

Chase, Leticia Moreno yéetel
Elena Mikhailova.

Beey tuuno’, Kerson Leonge,
maax siij tu noj lu'umil Canada,
tu ye'esaj u técnicasil paax
yéetel jach no'ojan ti‘al u beetik,
tumen jach jats'uts u yu'uba’al
u ki’ paax, ba'ale’ yanchaj xan
suutuko’ob maas chich u beetik
wa maas chan séeb.

Jka'ansaj Alfonso Scarano
jo'olbes le paaxo), tu'ux jviolinistae’
tu ts'daj u yool ti’ le sdutuko’
yéetel le ki'’ki’ notas tu ts'aajo.

OSY xane’, u yéoxtéen u
yokol paax Bellas Artes ti’ le

23 ja'abo’ob yanak. Tu ye’esaj
maaxo’ob ku paax ichil le
muuch’o’, jach kaambanaja’ab
yéetel u yojelo’ob u
ch’a’anukt u beelbesajil
Alfonso Scarano.

“Viva Yucatan!”, j-u'uya’ab
u ya’alal tumen maaxo’ob jbin
cha’an, tu'ux xan jpaxa’ab
Sinfonia de las Américas
jbeeta’ab tumen Daniel Ayala
-ka ka'aj je’eb le kuuchil beey
xan u k'aaba’o- beyxan u
dramail Obertura Romeo y
Julieta jbeeta’ab tumen jrusail
paax Sergei Prokofiev.

U conciertoil OSYe’ suut
jump’éel paayt'aan ti'al ka
pakta’ak ba’'ax le ku beetik u
maakilo’ob Yucatan, tumen
ya'abach ti’ le paax j-u'uyabo’
patjo’olta’an tumen Daniel Ayala,
maax xan taakbesa’ab ichil u
muuch’il Grupo de los Cuatro,
tu'ux jts'a’ab xan José Pablo
Moncayo, Blas Galindo yéetel
Salvador Contreras.

U noj lu'umil Yucatan, tu
ye'esaj yéetel le suutuk paaxa)
jump’éel ti’ u maas jach ma’alob
meyaj yaan, tumen ku jach
péektsiltik miatsil yéetel its'at.

